
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u pet slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

 

KakanjKakanj

Dana 03.12.2024. godine, u 23,45 sati, u ulici Alije Izetbegovića, od strane nepoznatih lica prevrnute su i razbijene betonske konstrukcije

za odlaganje smeća. Nakon dojave o navedenom, policijski službenici Policijske stanice Kakanj su poduzeli mjere i radnje na

rasvjetljavanju izvršenog krivičnog djela, te su u ulici Rudi Čajavec locirali lica: Z.Č. (1989), I.Č. (1995) i A.Č. (1984), svi iz Kaknja, a

koja se sumnjiče za izvršenje istog. Prilikom policijske intervencije navedena lica su fizički nasrnula na policijske službenike, nakon čega

su lišena slobode i sprovedena u službene prostorije Policijske stanice Kakanj, gdje je nad istim zavedena kriminalistička obrada, zbog

postojanja osnova sumnje da su počinila krivična djela "Oštećenje tuđe stvari" i "Napad na službenu osobu u vršenju poslova sigurnosti".

Dana 04.12.2024. godine, uz izvještaj o počinjenim krivičnim djelima osumnjičena lica su predata u nadležnost Kantonalnom tužilaštvu

Zeničko-dobojskog kantona.

Dana 04.12.2024. godine, u 06,20 sati, putem telefona dežurnom službeniku Policijske stanice Kakanj obratio se imam džamije u mjestu

Tičići, M.H. iz Kaknja, te prijavio da je u vremenskom periodu od 02.12. do 04.12.2024. godine, od strane nepoznatog lica izvršeno

krivično djelo ''Teška krađa'' u džamiju. Tom prilikom je iz kase za dobrovoljne priloge otuđen određeni iznos novca. Izvršen je uviđaj od

strane istražitelja Policijske stanice Kakanj, uz upoznavanje dežurnog tužioca.

Dana 04.12.2024. godine, u ulici Zeničkog partizanskog odreda, postupajući po naredbi Općinskog suda u Kaknju, od strane policijskih

službenika Policijske stanice Kakanj izvršen je pretres stana i pomoćnih objekata koje koristi lice H.Z. (1957) iz Kaknja. Prilikom pretresa

pronađena je veća količina tableta za koje postoji sumnja da sadrže psihotropne supstance i čije držanje nije dozvoljeno, 10 upakovanih

sadržaja biljne materije, koja svojim izgledom asocira na opojnu drogu ''Marihuana'', bruto težine 10,35 grama i 13 upakovanih sadržaja

praškaste materije, koja svojim izgledom asocira na opojnu drogu ''Speed'', bruto težine 15,70 grama. Zbog osnova sumnje da je počinila

krivično ''Neovlaštena proizvodnja i stavljanje u promet opojnih droga'' H.Z. je lišena slobode i zadržana u prostorijama za zadržavanje,

nakon čega je nad istom zavedena kriminalistička obrada.

 

OlovoOlovo

Dana 04.12.2024. godine, u 08,25 sati, u prostorije Policijske stanice Olovo obratilo se lice J.Z. iz Olova, te prijavilo da su lovci, članovi

lovačkog društva "Tetrijeb" iz Olova, dana 24.11.2024. godine, pucajući iz lovačkog oružja oštetili limeni krov na njegovoj vikendici, koja

se nalazi u blizini naseljenih mjesta Bakići i Dolovi. Izvršen je uviđaj od strane istražitelja Policijske stanice Olovo, koji su nastavili

daljnji rad na dokumentovanju krivičnog djela.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodilo se jedanaest saobraćajnih nezgoda u kojima je osam lica zadobilo lakše tjelesne

povrede, dok je na vozilima pričinjena materijalna šteta.

